Cofnodion Cyfarfod Misol Cyngor Cymuned Llanedi a gynhaliwyd ddydd Mercher,  18fed Mai  2011 yn  Neuadd Bentref Tycroes

Yn Bresennol:  Y Cynghorydd D.M.Evans (Cadeirydd).


   Y Cynghorwyr D.T. Enoch, R.B. Evans, W.A. Evans, J.L. Griffiths, 
                           Mrs. R.W.M. Higgins, S.W. Higgins, R.M. Lewis, S.J. Lloyd-Janes, 
                           R.C. Roberts, Mrs. B. Thomas. 

                           Mr. O.J. Jones (Clerc).

                           Mr. D.R. Davies (Tirfesurydd).  

                           Mr. C. Cray (Gwasanaeth Ieuenctid Cyngor Sir Gar).

(Gan fod ganddo ymrwymiad anorfod mewn man arall, gyda chaniatâd caredig y Cadeirydd, gadawodd y Cynghorydd S.W. Higgins y cyfarfod am 7.00 p.m.)

      1.     Ymddiheuriadau am Absenoldebau   

  [EITEM AGENDA 1]
Derbyniwyd ymddiheuriadau am eu habsenoldeb o’r Cyfarfod gan Y Cynghorwyr D.M. Davies, Mrs. J.L. Downes , Mrs. H.M. Funnell,  J.T. Jones a G.B. Thomas
NODWYD.

2.     Materion personol y Cadeirydd 


  [EITEM AGENDA 2]
Mynegodd y Cadeirydd nad oedd ganddo unrhyw faterion i adrodd amdanynt heblaw  bod y Cynghorydd R. C Roberts, yr Is-gadeirydd, wedi cytuno yn garedig i gynrychioli’r Cyngor yn Eisteddfod Gadeiriol yr Hendy ar ei ran. 

NODWYD.

      3.    Cadarnhau Cofnodion 

             [EITEM AGENDA 3]
      PENDERFYNWYD cadarnhau a llofnodi cofnodion Cyfarfod Misol Cyngor 
      Cymuned Llanedi a gynhaliwyd  6ed Ebrill 2011yn amodol ar y gwelliant canlynol -
      Yng Nghofnod 6, Cyhoeddusrwydd parthed y Praesept [Eitem Agenda 4.3.3], dilëir y 
      geiriau canlynol – 
      “Gyda siomedigaeth y tynnwyd sylw at ddatganiadau penodol a wnaed gan Aelodau’r 
      Cyngor i’r cyhoedd (hynny yw, mewn papur newydd lleol a chylchlythyr pleidiol), a 
      oedd, yn ôl yr honiad, yn anghywir ac wedi’u cymell gan wleidyddiaeth gan i’r 
      awgrym gael ei wneud mai ond trwy ymyrraeth aelodau un blaid wleidyddol  y 
      rhwystrwyd y Cyngor rhag cynyddu’r praesept ymhellach ar anogaeth  aelodau plaid 

      arall (ac un aelod yn benodol).  Esboniwyd  na fu’r pleidleisio ar y mater  yn ôl 
      rhaniadau gwleidyddol.”

      A gosodir y geiriau canlynol – 

      “Gyda siomedigaeth, y tynnwyd sylw at ddatganiadau a wnaed gan Aelodau Llafur 
      penodol o’r Cyngor mewn llythyron a gyhoeddwyd yn y Carmarthen Journal a’r 
      South Wales Guardian yn ystod yr wythnos yn cychwyn 7fed Mawrth 2011 ac i 
      honiadau tebyg a wnaed yng Nghylchlythyr y Blaid Lafur, a ddosbarthwyd i gartrefi 
      yn Ward yr Hendy ar neu dua’r un adeg.

      Honnwyd bod y datganiadau hyn wedi eu symbylu’n wleidyddol, yn anghywir ac yn 
      gamarweiniol.  Honnai’r datganiadau fod y codiad yn y praesept yn ganlyniad i 
      weithredu Aelodau Plaid Cymru ar y cyd ac y rhwystrwyd cynnydd pellach byth 
      oherwydd ymyrraeth Aelodau’r Blaid Lafur.
      Atgoffwyd y Cyngor y gwnaed y cynnig cyntaf i godi’r Praesept gan Aelod 
      Annibynnol ac fe’i gwrthodwyd. Gwnaed yr ail gynnig i godi’r praesept i’w lefel 
      bresennol gan Aelod Llafur, hyn yn derbyn cefnogaeth drawsbleidiol y mwyafrif. 
      Esboniwyd na fu’r pleidleisio ar y mater hwn yn ôl pleidiau gwleidyddol.

      Mynegwyd cryn siomedigaeth yr enwyd y Cadeirydd presennol yn y llythyron a 
      gyhoeddwyd a bod yr adroddiadau am yr hyn yr honnir iddo wneud yn gwbl ffals.”
      PENDERFYNWYD YMHELLACH y dylid cadarnhau a llofnodi cofnodion Cyfarfod  
      Arbennig y Cyngor a gynhaliwyd 11eg Ebrill 2011. 

      CYLLID     

      Derbyniadau

      4.     Derbyniadau 


  [EITEM AGENDA 4.1]
      Adroddodd y Clerc y derbyniwyd y swm o £45,186.00,  o Gyngor Sir Gar, sef   
      rhandaliad cyntaf y praesept.     

      NODWYD. 
      Taliadau

      5.     Talu Cyfrifon


  [EITEM AGENDA 4.2] 
      (a) PENDERFYNWYD cymeradwyo gweithredu’r Clerc yn ei daliadau o’r canlynol:-

      Innovate Community Co-operative - £296.55

      O.J. Jones - £793.27

      O.J. Jones - £15.00

      O.J. Jones - £42.50

      Dŵr Cymru Welsh Water - £400.69
      Jac Jones - £100.00

      O.J. Jones - £37.80

      SET Swansea Ltd. - £2.25 

      (b) PENDERFYNWYD talu’r canlynol:-

      SET Swansea Ltd. - £56.04

      I.Q.P. - £495.50

      O.J. Jones - £4.50

      O.J. Jones - £12.10

      HMRC - £466.23

      Quantum GB) Limited - £2094.12

      D.M. Evans - £1203.45

      Menter Cwm Gwendraeth - £180.00

      ADLONIANT A HAMDDEN

      Mannau Amwynder

      6.     Parc Fferws, Tycroes


  [EITEM AGENDA 5.2.4]
      Parthed y wybodaeth yn Adroddiad ysgrifenedig y Tirfesurydd ynglŷn a thorri gwair 
      a chyflwr y meinciau yn y  lleoliad uchod  -

      NODWYD.
      Llwybrau Cerdded

      7.     Llwybr cerdded o Rodfa’r Wiwer, Y Fforest i Heol Clayton, Yr Hendy -   

              Sbwriel

             [EITEM AGENDA 5.3.1]
      Hysbyswyd y Cyngor gan y  Cynghorydd Sir S.J.Lloyd-Janes fod yr Awdurdod Sirol 
      yn barod i osod bin sbwriel ar waelod y llwybr.  Fodd bynnag, y lleoliad derbyniol ar 
      gyfer y bin fyddai’n sownd i’r canllaw a osodwyd yn flaenorol gan Gyngor y 
      Gymuned ac roedd angen caniatâd y Cyngor i gyflawni hyn. 

      PENDERFYNWYD  y dylid caniatáu i’r Cyngor Sirol osod bin yn y lleoliad uchod 
      fel a ddisgrifir.
      8.     Cynnal a Chadw a Gwella’r Llwybrau Cerdded

  [EITEM AGENDA 5.3.4]
      (a) Parthed y wybodaeth a gynhwyswyd yn Adroddiad ysgrifenedig y Tirfesurydd
      ynglŷn a thorri tyfiant ar y llwybrau cerdded  - 

      NODWYD.
      (b) Parthed y sylwadau a wnaed gan y Tirfesurydd yn ei Adroddiad ysgrifenedig am 
      gyfrifoldeb yn gyffredinol dros ofal a gwella’r llwybrau, yn dilyn trafodaeth 
      gyffredinol -

      PENDERFYNWYD y dylai’t Tirfesurydd drafod trefniadau yn y dyfodol gyda 
      swyddog perthnasol y Cyngor Sirol ac adrodd nôl i’r Cyngor maes o law.

      Mannau Chwarae

      9.     Parc Yr Hendy 


  [EITEM AGENDA 5.4.1]
      (a)  Cyflwynodd y Clerc Adroddiad ar y cynnydd yn y paratoi ar gyfer y cais grant 
      cychwynnol am osod ardal chwarae amlddefnydd fel canolbwynt ail gam ail 
      ddatblygiad  Parc Yr Hendy.  Yng ngoleuni cyflwyno gosodiad  gan Glwb Rygbi’r 
      Hendy, y bwriad nawr oedd gosod arwyneb gwair synthetig ar y cyfleuster ac roedd y 
      materion eraill i gyd wedi eu datrys gyda swyddogion perthnasol y Cyngor Sir. 
      Derbyniwyd y dyfynbrisiau ychwanegol angenrheidiol gan  ddarparwyr  adfeddedig. 
      Roedd cyflwyno’r cais ffurfiol i’r corff cyllidol ar ddigwydd ond roedd angen dewis 
      opsiwn ffafriedig o’r dyfynbrisiau ychwanegol a dderbyniwyd.

      PENDERFYNWYD y dylid awdurdodi’r Clerc, mewn cydweithrediad a’r 

      Tirfesurydd, i ddewis yr opsiwn ffafriedig o’r dyfynbrisiau a dderbyniwyd er mwyn 
      cyflwyno’r cais ac y dylid cadw golwg ar y mater.

      (b)  Tynnwyd sylw at y difrod a wnaed i biler ym Mharc Yr Hendy a fu’n rhan o’r 
      ffin o gwmpas y pwll nofio sydd bellach wedi ei ddymchwel ac a fwriadwyd ei gadw 
      fel rhan o’r gofeb arfaethedig i bobl Yr Hendy a gododd y pwll (y gofeb yn rhan o’r 
      cynllun ailddatblygu).

      PENDERFYNWYD y dylai’t Tirfesurydd archwilio’r piler dan sylw ac adrodd nôl i’r 
      Cyngor am ei gyflwr. 

      (c)  Trafododd yr Aelodau y diffyg cynnydd parthed datrys y broblem erydu ar lan yr 
      afon ym Mharc Yr Hendy.

      PENDERFYNWYD y dylai’t Tirfesurydd ddilyn y mater eto gyda’r swyddog 
      perthnasol yn y Cyngor Sir, fel perchennog yr afon, ac, felly, y corff sy’n gyfrifol am 
      lannau’r afon.

      10.     Man Chwarae Llanedi

   [EITEM AGENDA 5.4.4] 
      Ymhelaethodd y Tirfesurydd ar y wybodaeth ynglŷn a chyflwr yr offer chwarae yn y 
      lleoliad uchod a gynhwyswyd yn ei Adroddiad ysgrifenedig.

      PENDERFYNWYD y dylai’r Tirfesurydd gymryd y camau a ystyriai’n briodol gyda 
      golwg ar adfer yr offer i’w cyflwr iawn a’i gynnal a’i gadw wedi hyn i’r safon 
      angenrheidiol.

      Clybiau Chwaraeon

      11.
    Clwb Criced Yr Hendy - Cymorth Ariannol Ychwanegol


   [EITEM AGENDA 5.5.1]
      Trafododd yr Aelodau eto sefyllfa Clwb Criced Yr Hendy ac roedd cytundeb 
      cyffredinol bod angen ailddyblu’r ymdrechion i ddatrys problem sylfaenol y draenio 
      er mwyn atal y clwb rhag mynd i ddifodiant. 
      PENDERFYNWYD y dylid  cael trafodaeth bellach ar frys gyda chynrychiolwyr y 
      clwb. 

      12.
    Clwb  Pêl Droed Iau Yr Hendy - Cymorth Ariannol Ychwanegol


  [EITEM AGENDA 5.5.1]
      Yn dilyn y cymeradwyo yn gynt yn y Cyfarfod o weithredu’r Clerc yn talu bil treth 
      dŵr Clwb Pêl Droed Iau Yr Hendy, cyflwynwyd dyfynbrisiau i’r Aelodau am y 
      gwaith a ystyrir yn angenrheidiol i adfer yr ystafelloedd newid a’r tŷ clwb i safon 
      dderbyniol.  

      PENDERFYNWYD  y dylai’r Tirfesurydd archwilio’r adeilad a chyflwyno 
      Adroddiad am ei gyflwr i’r Cyngor yn ei Gyfarfod nesaf. 

      13.     Clwb  Rygbi’r Hendy - Cymorth ariannol Ychwanegol


  [EITEM AGENDA 5.5.1] 
      Gan gyfeirio at benderfyniad y Cyngor i dalu am gostau’r atgyweiriadau 
      angenrheidiol i’r llifoleuadau ar gae rygbi Clwb Rygbi’r Hendy  o dan raglen dreigl 
      cymorth cyllideb ychwanegol ar gyfer clybiau chwaraeon, mynegodd y Clerc ei fod 
      nawr yn dal i aros am adroddiad o’r Clwb am ddatblygiad y gwaith. 

      PENDERFYNWYD  y dylid aros am gyfathrebiad pellach gan Glwb Rygbi’r Hendy.

      14.     Cymdeithas Chwaraeon Cymuned Llanedi 
               [EITEM AGENDA 5.5.1]
      Nid oedd gwybodaeth bellach i’w rhannu ar hyn o bryd parthed y Gymdeithas 
      Chwaraeon.
 

      PENDERFYNWYD cadw golwg ar y mater. 

      Seddau Min Ffordd a Chlwydi Bychain.

      15.     Seddau min ffordd ar Heol Y Fforest

                [EITEM AGENDA 5.6.3]
      Esboniwyd i’r Aelodau i sedd min ffordd a ddefnyddid yn gyson ar Heol y Fforest 
      gael ei thynnu oddi yno yn ystod y gwaith diweddar  ar y ffordd ac ni chafodd ei 
      hailosod. 

      PENDERFYNWYD gofyn i Awdurdod y Priffyrdd ailosod y sedd yn ei lleoliad 
      blaenorol.

      PENDERFYNWYD ymhellach y dylid cyfeirio’r cwestiwn o gynnal a chadw’r 
      seddau min ffordd o fewn y Gymuned (fel a argymhellwyd gan y Tirfesurydd)  i’r 
      Pwyllgor Polisi Strategol am ystyriaeth. 

      PRIFFYRDD A DIOGELWCH AR Y FFYRDD      

      Diogelwch ar y Ffyrdd 
      16.
    Arafu Trafnidiaeth - Heol y Parc, Yr Hendy


  [EITEM AGENDA 6.2.1]
      Mae ail gam y gwaith uchod yn dal i’w gwblhau. 

      PENDERFYNWYD y dylid cadw golwg ar y mater.

      17.     Marciau Ffordd “Cadwch yn Glir”/ Cylchdro Mini ar Gyffordd y      

                Draffordd Yr Hendy 

       [EITEM AGENDA 6.2.1}
      Nid oedd unrhyw wybodaeth bellach i’w rhannu ar hyn o bryd parthed y mater uchod.

      PENDERFYNWYD cadw golwg ar y mater.
      18.
    Croesfan i Gerddwyr wrth Ysgol Tycroes, Heol Pontarddulais, Tycroes 


   [EITEM AGENDA 6.2.1]
      Adroddodd y Cynghorydd Sir D.T .Enoch ei bod yn fwriad gwneud darpariaeth 
      briodol ar gyfer diogelwch y plant wrth fynedfa Ysgol Tycroes ar derfyn y gwaith 
      mawr o wella’r ysgol sy’n digwydd ar hyn o bryd. 

      PENDERFYNWYD y dylid aros am fanylion y ddarpariaeth hon ond, yn y cyfamser, 
      ac fel a benderfynwyd yn flaenorol, dylai’r Clerc barhau i geisio cael gwybodaeth gan 
      Lywodraeth Cynulliad Cymru am ganlyniad yr adolygiad blaenoriaethol o gyfyngder 
      cyflymder ar y rhan hon o’r A483 y dylid bod wedi ei gyflawni.

19.     Materion Diogelwch Ffordd yn Heol Tycroes, Tycroes
         [EITEM AGENDA 6.2.1]
  Hysbyswyd Aelodau  bod y gwaith wedi dechrau  o godi deiseb mewn cysylltiad â’r   

  mater uchod, fel a gytunwyd eisoes. 

      PENDERFYNWYD y dylid cadw’r mater dan adolygiad.  

Cabanau Aros Bysiau

20.
    Cabanau Bws yn Llanedi 
         [EITEM AGENDA 6.3.4]
Parthed y wybodaeth a ddarparwyd yn Adroddiad y Tirfesurydd i’r perwyl y rhoddwyd gorchymyn i drwsio caban a ddifrodwyd yn Llanedi - 

NODWYD.

       STRATEGAETH GYMUNEDOL     

      Neuaddau Cymunedol

21.     Canolfan Gymunedol Arfaethedig yn Yr Hendy

   [EITEM AGENDA 7.1.1]
(a)  Nid oedd gwybodaeth bellach i’w rhannu ar hyn o bryd ynglŷn â’r cynnig penodol (yn amodol ar ganiatâd Clwb Criced Yr Hendy) i gomisiynu astudiaeth dichonolrwydd i godi canolfan gymunedol ar dir sy’n rhan o Faes Criced yr Hendy ac sy’n ymylu ar Heol Bryngwili, Yr Hendy. 

PENDERFYNWYD cadw golwg ar y mater. 

(b)  Nid oedd gwybodaeth bellach i’w rhannu r hyn o bryd ynglŷn â’r cynnig y gallai’r Cyngor, o bosib, dderbyn trosglwyddiad gwirfoddol o les presennol Aelwyd yr Urdd, Yr Hendy gyda golwg o’i defnyddio ar sail interim fel neuadd bentref neu ganolfan gymunedol hyd nes i adeilad newydd gael ei chodi yn y tymor hir. 

PENDERFYNWYD y dylid aros am argymhelliad Aelodau Ward yr Hendy.
      Prosiectau Eraill

      22.     Strategaeth Ieuenctid ar gyfer Yr Hendy


  [EITEM AGENDA 7.2.1]
      Estynnodd y Cadeirydd groeso cynnes i Mr. C. Cray o Wasanaeth Ieuenctid Cyngor 
      Sir Gaerfyrddinr, a oedd yn mynychu’r Cyfarfod ar wahoddiad y Cyngor. 

      Cyflwynodd Mr. Cray adroddiad ar waith y Gwasanaeth Ieuenctid yn Yr Hendy gan 
      gyfeirio’n benodol at y Clwb Ieuenctid yn Neuadd yr Urdd (roedd y Cyngor wedi 
      cyllido cyflogi Gweithiwr Ieuenctid ychwanegol yn ystod y blynyddoedd diweddar). 
      Bu’r sefyllfa braidd yn siomedig gan fod gostyngiad sylweddol yn niferoedd y bobl 
      ifainc sy’n mynychu a bu’n anodd creu brwdfrydedd am brosiectau penodol. 
      Disgrifiodd Mr. Cray yr ymdrechion amrywiol a wnaed yn ofer i gymell pobl ifainc i 
      gymryd rhan.  Fodd bynnag, roedd e’n falch o ddweud, y bu cynnydd  yn y nifer o 
      aelodau newydd, yn fwy diweddar, a’i fod yn obeithiol y byddai’n bosib adeiladu ar y 
      gwelliant hwn gyda golwg ar sicrhau lefel dda o bresenoldeb cyson yn y Clwb ac, o 
      bosib, trefnu prosiect penodol ar gyfer ieuenctid. Croesewid unrhyw awgrymiadau a 
      wnaed gan y Cyngor.  Dosbarthwyd Adroddiad ysgrifenedig mwy manwl ymhlith yr 
      Aelodau.  

      PENDERFYNWYD y dylid gohirio ystyriaeth o’r mater tan y Cyfarfod nesaf o’r 
      Cyngor.

      23.     Cofeb i  Terry Price

               [EITEM AGENDA 7.2.1]
      Nid oedd gwybodaeth newydd i’w rhannu ar hyn o bryd parthed y prosiect uchod.

      PENDERFYNWYD y dylid cadw golwg ar y mater.

      24.      Menter Cwm Gwendraeth - Diwrnod Gweledigaeth  

                [EITEM AGENDA 7.2.1]
      Nid oedd gwybodaeth i’w rhannu ar hyn o bryd ynglŷn ag argaeledd cyllid ar gyfer y       

      prosiect arfaethedig uchod. 

      PENDERFYNWYD y dylid cadw golwg ar y mater.

      Grantiau Eraill        

      25.     Ceisiadau am Gymorth Ariannol - Cydnabyddiaeth
               [EITEM AGENDA 7.3.2]
      (a)  Rhoddodd y Clerc gerbron y Cyngor y cydnabyddiaethau canlynol am grantiau a 
      dderbyniwyd:-
       Miss Cadi Cliff

       Fforwm Llinell Canol Cymru

       Grŵp Chwarae’r Hendy

       Dysgwyr Hamdden Pontarddulais a’r Ardal 

      NODWYD.
      (b)  Rhoddodd y Clerc hefyd gerbron y Cyngor gydnabyddiaeth a dderbyniwyd gan 
      Age Concern yr Hendy am y grant a gyflwynwyd yn ddiweddar i’r Gymdeithas am y 
      flwyddyn ariannol 2010-2011. Gwnaed cais am i’r Cyngor ystyried cynyddu’r grant 
      dywededig. 

      PENDERFYNWYD y dylai’r Cyngor ddal at ei bolisi cyffredinol o rewi lefelau’r 
      grantiau yn y categori hwn am y tro.
      Materion Cymunedol Eraill

26.
    Ystafell Ddarllen, Yr Hendy 

         [EITEM AGENDA 7.5.1]
Adroddodd y Clerc i archwiliad o’r adeilad gael ei wneud gan nifer o Aelodau Ward yr Hendy, y Tirfesirydd a’r Clerc ym mhresenoldeb Mr. S. Dawson o Adran Adnoddau’r Cyngor Sir.  Cafodd yr Aelodau argraff ffafriol o gyflwr cyffredinol yr adeilad a’i addasrwydd ar gyfer y dibenion a fwriadwyd pe bai’n cael ei drosglwyddo i’r Cyngor (h.y. fel ‘stafell ddarllen’ i’w defnyddio gan grwpiau lleol, amgueddfa fechan a stafell gyfarfod i’w llogi gan grŵpiau lleol a chymdeithasau ac ar gyfer y Cyngor ei hun).  Dim ond addasiadau mân fyddai eu hangen (sef, gosod toiled a chegin fach).
Rhaid oedd aros nawr i’r Cyngor Sir gael ei ddarbwyllo y gellid cyfiawnhau trosglwyddiad gwirfoddol i’r Cyngor Cymuned ar gyfer dibenion cymunedol ac roedd cynllun busnes i’r perwyl hwnnw yn cael ei baratoi i’w gyflwyno i’r Cyngor Sir.

PENDERFYNWYD y dylid cadw golwg ar y mater.

      CYHOEDDUSRWYDD

      Cylchlythyr
27.
    Llais Llanedi
         [EITEM AGENDA 8.3.1]
Ar ran y Gweithgor Cylchlythyr, atgoffodd y Cynghorydd W.A.Evans yr Aelodau unwaith eto  bod angen deunydd ar gyfer ei gynnwys yn rhifyn nesaf Llais Llanedi.
PENDERFYNWYD y dylid aros am adroddiad pellach y Gweithgor.
      YMGYNGHORIAD , CYNGOR A GWYBODAETH

      Cynllunio

28.     Ceisiadau a Phenderfyniadau Cynllunio
         [EITEM AGENDA 9.1.2]
(a) Cyflwynwyd y Ceisiadau Cynllunio canlynol gerbron y Cyngor – 

S/24696 –Trawsnewid Ysgubor i Uned  Wyliau ar Osod  – Llwyn y Rhos, Heol  Coopers, Tycroes (Llawn);

S/24711 –Gosod Ardal Chwarae Amlddewis a Chreu Llifoleuadau Cysylltiol  (6 mewn rhif) – Parc Yr Hendy (Llawn);

S/24730 – Estyniad Arfaethedig yng Nghefn Byngalo a Thrawsnewid Lle yn yr Atig yn Lle i Fyw – 70 Heol Rhydaman, Tycroes (Llawn).
NODWYD.

(b)  Ni dderbyniwyd unrhyw Benderfyniadau Cynllunio.
NODWYD.
Materion Eraill

29.     Materion Eraill – Gohebiaeth
         [EITEM AGENDA 9.2.2]
Gosododd y Clerc gerbron y Cyngor yr ohebiaeth ganlynol a dderbyniwyd:-

Cyngor Sir Gaerfyrddin – Dydd y Lluoedd Arfog
NODWYD

GWEINYDDIAETH  GYFFREDINOL

30.     Un Llais Cymru – Adnewyddu Aelodaeth
         [EITEM AGENDA 10.2]
Cyflwynodd y Clerc gerbron y Cyngor lythyr a dderbyniodd oddi wrth Un Llais Cymru yn gwahodd y Cyngor i adnewyddu ei aelodaeth o’r gymdeithas am y flwyddyn 2011-2012, y gohiriwyd ystyriaeth ohono o’r Cyfarfod Misol diwethaf.   

PENDERFYNWYD na ddylid adnewyddu aelodaeth y Cyngor o’r gymdeithas uchod am y flwyddyn 2011-2012.
Llofnodwyd ……….…………………………              Dyddiad………………………

